10- дәріс Экстремумды анықтуға геометриялық есептер
Екіжақты бұрыш деп ортақ бір түзумен шектелетін екі жарты жазықтықтан жасалған фигураны атайды. Жарты жазықтықтарды-екіжақты бұрыштың жақтары деп, ал оларды шектейтін түзуді қыры деп атайды.
Екіжақты бұрыштың қырына перпендикуляр жазықтық оның жақтарын екі жарты түзу бойымен қиып өтеді. Осы жарты түзулерден жасалған бұрышты екіжақты бұрыштың сызықтық бұрышы деп атайды (суретте a және b түзулері арасындағы бұрыш). Екі жақты бұрыштың сызықтық бұрышын салу үшін олардың ортақ қырынан кезкелген нүктені белгілеп, сол нүкте арқылы ортақ қырға сәйкес жазықтықтарда  екі перпендикуляр жүргізу керек. Сол перпендикулярлардың арасындағы бұрыш - ізделінді бұрыш болады. 

    Бір нүктеден шыққан және бір жазықтықта жатпайтын а,в,с үш сәулені қарастырайық.[image: ]
    Үшжақты бұрыш (авс) деп үш жазық бұрыштан (ав), (вс), (ас) құралған фигураны атайды. Жазық бұрыштардың ортақ төбесі үшжақты бұрыштың төбесі деп аталады. Үшжақты бұрыштың жақтарынан жасалған екіжақты бұрыштар үшжақты бұрыштың екіжақты бұрыштары деп аталады.

Көлбеу мен жазықтық арасындағы бұрыш.  
[image: ]Көлбеу мен жазықтық арасындағы бұрышты жазықтықта кескіндеу үшін көлбеудің бойындағы жазықтыққа тиісті емес қандай да бір А-нүктесінің жазықтыққа проекциясын саламыз(В-нүктесі). Көлбеудің жазықтықпен қиылысу нүктесін С десек, ВС түзуі көлбеудің жазықтықтағы проекциясы болып табылады. Көлбеу мен жазықтық арасындағы бұрыш- көлбеу мен оның жазықтықтағы проекциясы арасындағы бұрышқа                  тең. 
[image: ]Стереометриялық есептерде қолданылатын маңызды теореманың бірі- үш перпендикуляр туралы теорема: Көлбеудің жазықтықпен қиылысу нүктесі арқылы өтетін түзу көлбеудің проекциясына перпендикуляр болса, онда ол көлбеудің өзіне де перпендикуляр болады.
Үшбұрышты (төртбұрышты) призманың табандарында өзара тең әрі параллель  үшбұрыштар(төртбұрыштар) орналасады, ал сол үшбұрыштардың (төртбұрыштардың)сәйкес төбелері бүйір қырлары деп аталатын параллель кесінділермен(b) қосылады. Бүйір қырлары табанына перпендикуляр болса, призма – тік призма(әйтпесе-көлбеу призма) делінеді, ал тік призманың табанында дұрыс үшбұрыш  жатса, ол–дұрыс үшбұрышты призма болып табылады. Дұрыс төртбұрышты призма  табанында квадрат орналасады.
Дұрыс төртбұрышты призманың табан қабырғасы бүйір қырына тең болса(a=b), ол-кубқа айналады. Яғни куб дегеніміз- барлық қырлары тең дұрыс төртбұрышты призма. Төртбұрышты призманың табандарында параллелограмдар жатса, ол - параллелепипед деп аталады. Параллелепипедтің бүйір қыры табанына перпендикуляр болса- тік параллелепипед, ал барлық бұрыштары тік болса – тікбұрышты параллелепипед деп аталады. Яғни  тікбұрышты параллелепипедтің барлық жақтары- тік төртбұрыштар, ал кубтың барлық жақтары- квадраттар.
Параллелепипедтің табанындағы төбені қарама –қарсы төбемен қосатын кесінді параллелепипедтің диагоналы деп аталады (қарама –қарсы төбелердің ортақ жақтары болмайды).  
[image: ]Пирамиданың жалғыз ғана табаны болады. Табанындағы көпбұрыштың (үшбұрыш, төртбұрыш т.т.) төбелерін кеңістіктің табан жазықтығына тиісті емес нүктесімен(төбесі) қосатын кесінділер пирамиданың бүйір қыры деп аталады. Дұрыс үшбұрышты пирамиданың табанында- дұрыс үшбұрыш, ал дұрыс төртбұрышты пирамиданың табанында дұрыс төртбұрыш(квадрат) орналасады. Дұрыс пирамидалардың бүйір жақтарында әрқашан тең бүйірлі үшбұрыштар орналасып, пирамида төбесі табанының центріне проекцияланады, яғни дұрыс пирамиданың биіктігі табанының центрін қамтиды. 
[image: ]Есеп. Дұрыс үшбұрышты пирамиданың бүйір қыры 5-ке тең, ал биіктігі 4-ке тең. Пирамида көлемін тап.








Шешуі: Дұрыс үшбұрышты пирамиданың SO- биіктігі табанының О-центрін (центройдын) қамтиды. О- медианалардың қиылысуы болғандықтан, , ал ОС кесіндісі SOC үшбұрышынан Пифагор теоремасы бойынша есептеледі: OC2 =SC2-SO2 =25-16=9, яғни OC=3. Сонда . Ендеше табанының биіктігі СН=4.5. Енді дұрыс үшбұрыштың қабырғасы мен биіктігі арасындағы байланысты еске түсірсек(), табан қабырғасын анықтаймыз:  , мұнда а-табан қабырғасы. Сонымен . Қабырғасы а-ға тең дұрыс үшбұрыштың ауданы: S=. Көлемнің формуласы бойынша: .
Айналу денелері.    Айналу денелері жазық фигураларды қандай да бір ось бойынша айналдыру арқылы алынады.[image: ]    Айталық, қабырғалары a және b болатын тік төрт бұрышты b қабырғасын қамтитын ось(түзу) бойымен айналдырса, биіктігі b-ға, ал табанының радиусы a-ға тең цилиндрді аламыз. Цилиндрдің b қабырғасы оның жасаушысы болады.
Дәл солай, тікбұрышты үшбұрыш өзінің үлкен катетін қамтитын ось бойынша айналдырылса, биіктігі үлкен катетке, табан радиусы кіші катетке, ал жасаушысы гипотенузаға тең конус пайда болады. 
Есеп: Катеттері 5см және 12см болатын тікбұрышты үшбұрыш үлкен катетіне  параллель және одан 3см қашықтықта  орналасқан сыртқы осьті айналады. Пайда болған айналу денесінің толық бетін тап.








[image: ]    Шешуі: Айналу денесінің сыртқы пішіні қиық конусқа ұқсайды. Тік бұрышты үшбұрыштың гипотенузасы «конустың» жасаушысы болып табылады. Кіші радиусы 3см, ал үлкен радиусы 5+3=8 см, сонымен қатар, конус ішінде айналу осі конустікімен беттесетін, радиусы 3 см-ге тең  және биіктігі 12см-ге тең цилиндр орналасқан. Сонымен, фигураның толық беті-қиық конустің бүйір бетінен, цилиндрдің бүйір бетінен және табанында сақинадан тұрады. Сақинаның ауданы конустің табанындағы дөңгелектер аудандарының айырымына тең. Конустің бүйір беті:  S1=, мұнда L = = 13, R1=3, R2=8.  Цилиндрдің бүйір беті: S2= , мұнда R=3, H=12. Сақина ауданы: S3=, мұнда R2=8, R1=3. Сонымен, S=S1+S2+S3=143+72+55.    Жауабы: 270.

